
Catorce anos pasaron xa desde que, impulsados pola ilusión dun grupo de 
veciños e veciñas, fundamos Unión por Cambre. Un partido político afas-
tado das ataduras e dos compromisos que sofren os grupos tradicionais 
que entendiamos, non representaban, nin representan, actualmente, os 
intereses do noso concello. O profundo coñecemento da nosa contorna, 
da nosa historia e o apego á nosa xente foi o impulso que nos motivou e 
motiva neste proxecto onde a participación cidadá é a base para construír 
o concello que merecemos.

Un proxecto baseado nun urbanismo social, con núcleos ordenados, in-
tegradores e accesibles que promovan as relacións entre as persoas. Un 
proxecto que avanza cara a un concello enerxeticamente sostible. Un 
proxecto que promove máis dotacións públicas no rural, espazos culturais 
e deportivos. Un proxecto que estimulou eventos culturais recoñecidos 
a nivel nacional. Un proxecto solidario que non deixa atrás a ningunha 
persoa. En definitiva, un proxecto co que planificar o noso futuro, sempre 
pensando na xente.

Como veciño e alcalde, teño que expresar o meu orgullo e agradecemen-
to polo comportamento de todos e todas ante a pandemia mundial e a 

crise económica na que esta derivou. Esta situación obrigounos a cam-
biar as nosas prioridades aparcando, temporalmente, a execución do noso 
proxecto para centrarnos no que para nós será sempre o prioritario: a 
seguridade e benestar das nosas veciñas e veciños.

Moitas veces teño dito que o importante non é o que se promete, senón 
o que se cumpre. Por iso, a pesar da satisfacción de ter cumprido coa 
maioría dos obxectivos para este mandato, quero aproveitar esta oportu-
nidade para reflexionar e pedir desculpas polas promesas non cumpridas: 
o plan de saneamento para o rural ou non dispoñer das áreas de recreo 
no río Mero. Un atraso, non un incumprimento, porque en cada un deses 
obxectivos seguimos a traballar, avanzando para que se fagan realidade.

Quero reiterar o meu compromiso con todas as veciñas e veciños de Cam-
bre, con honestidade e transparencia. Por iso, pídovos a vosa confianza 
para continuar xuntos este proxecto.

Óscar A. García Patiño
Alcalde de Cambre e candidato de UxC

FALAMOS DE PARTICIPACIÓN, A FORZA DA XENTE

Participación, escoita activa, transparencia e innovación dixital son os nosos sinais de identidade. Programas como o Decidámo-
lo Xuntos, de onde xurdiron 18 proxectos xa executados e outros como o do parque Ramón Barba, en execución, exemplifican a 
nosa aposta pola participación veciñal. 

Por iso, seguiremos apostando por:

 A formación en novas tecnoloxías para a veciñanza   

 Crear un foro de reflexión veciñal para abordar temas de interese xeral para o concello

 Promover un Consello Xuvenil de Participación, apostando pola mocidade como o motor de desenvolvemento

 Un servizo de Atención á Veciñanza para asesorar e axudar a cidadanía na tramitación en liña

 Manter unha concellería dedicada á relación continua coas asociacións e a veciñanza 

 Ampliar o tempo de atención no rexistro do Temple

URBANISMO SOCIAL: A CIDADANÍA NO CENTRO

Cremos nun urbanismo ordenado, integrador e accesible, nun urbanismo social que garanta a calidade de vida das persoas que 
residen no noso municipio. Por iso, en UxC traballamos para ter aprobado inicialmente o Plan Xeral e seguiremos a traballar para 
a súa aprobación definitiva e o seu desenvolvemento, garantindo así:

 O crecemento sostible, racional e equilibrado, apostando por espazos públicos e zonas verdes

 A promoción de vivenda accesible a través de actuacións urbanísticas previstas na contorna do CEIP Portofaro e nas 
    Casas Bailly, coa creación de 59 vivendas sociais e 3.185 m2 de equipamentos

 Garantir que o 30 % de edificación sexa de Vivenda de Protección Oficial

 A mellora dos servizos básicos: zonas verdes, aparcadoiros, equipamentos e dotacións

 A protección do noso patrimonio cultural e medioambiental

SEN PLAN XERAL NON TEMOS FUTURO

FALAMOS DE CALIDADE 
URBANA NOS NÚCLEOS 

Levamos oito anos promovendo a calidade urbana, prio-
rizando os espazos peonís e creando novas zonas verdes. 
Apostamos por continuar co proceso de rexeneración ur-
bana que estamos a levar a cabo en Cambre, A Barcala e O 
Temple e por poñer en mans das persoas máis espazo para 
equipamentos.

 Completar a ordenación das áreas urbanas

 Gañar máis espazos públicos que promovan as relacións 
    humanas

 Seguir coa plantación de árbores nas zonas urbanas

 Continuar a traballar coa Xunta de Galicia para construír  
    o centro de maiores e o novo IES en Lendoiro – A Barcala

CAMBRE, UN CONCELLO VERDE E INTELIXENTE

Innovación da xestión pública e independencia enerxética son dous dos eixes centrais da nosa política de sustentabilidade, na que se 
leva traballando nestas dúas últimas lexislaturas. Seguindo esta liña, continuaremos traballando para: 

 Poñer en marcha unha rede de telexestión para controlar en tempo real a iluminación pública, a subministración de auga, 
    control de rego en zonas verdes e a recollida do lixo

 Crear a primeira rede municipal de autoconsumo enerxético coa remodelación do pavillón dos Campóns

 Apostar pola creación de novas comunidades de autoconsumo e incentivar ese modelo entre as comunidades de propietarios

 Demandar o aproveitamento enerxético da presa de Cecebre

 Levar a todo o concello a implantación dun sistema de iluminación pública eficiente e estender a rede wifi municipal noutros 
    puntos do concello 

RECUPERAREMOS O SEIXAL COMO UN LUGAR DE ENCONTRO
SOCIAL E CULTURAL 

Cambre precisa dun espazo multidisciplinar que permita a realización de eventos cunha capacidade superior ás 500 persoas e 
que complemente o futuro salón de actos de Cambre. Ese lugar vai ser O Seixal. A antiga sala de festas converterase no epicen-
tro da actividade cultural e social de Cambre.

 Desenvolveremos unha programación de eventos musicais e culturais anuais no Seixal

 Organizaremos no Seixal os bailes para os maiores, a nosa “terceira xuventude”, poñendo, ademais, un servizo de transporte dispoñible 
    para todas as parroquias

 Abriremos un local referente das décadas dos 60, 70 e 80 para todo Cambre

A ECONOMÍA CIRCULAR, O CAMIÑO PARA XERAR RIQUEZA E NOVAS 
OPORTUNIDADES

Cremos na posibilidade de xerar oportunidades e emprego a partir do uso eficiente dos nosos propios recursos. O campo, a po-
sición estratéxica de Cambre na área metropolitana, unha zona industrial chamada a expandirse grazas ao PXOM e a capacidade 
da nosa xente son os ingredientes precisos para:

 Converter a feira tradicional nun referente de produtos KM 0 da Reserva de Biosfera Mariñas Coruñesas e Terras do Mandeo

 Actualizar o catálogo formativo do Centro Municipal de Formación 

 Promover unha feira profesional de empresas do sector da economía circular

 Implantar, da man do sector comercial local, un día ao mes con descontos e horarios especiais

FALAMOS DUN RURAL 
PRÓSPERO E CONECTADO

Convencidos do importante papel que ten o rural 
no noso municipio, seguimos apostando por facer 
dos núcleos rurais todo un referente en calidade 
de vida, contacto coa natureza e con oportunidades 
económicas. 

Lonxe de abandonar o rural, queremos:

 Continuar ampliando os quilómetros de sendas e   
    beirarrúas

 Garantir os servizos básicos, investindo en
    abastecemento e saneamento

 Mellorar a seguridade viaria dos núcleos rurais, 
    ao tempo que os poñemos en valor e facilitamos o 
    tránsito peonil

 Impulsar proxectos de custodia do territorio para 
    poñer a producir as terras, rexenerando así o noso 
    patrimonio agrario e forestal

AS FAMILIAS NO CENTRO DA NOSA POLÍTICA

Cambre é un concello novo e dinámico que acolle a moitas familias con fillos e fillas en idade escolar que atopan neste municipio un 
lugar con todas as prestacións e servizos necesarios. 

Por iso, desde UxC, propoñemos: 

 Continuar cooperando coa Escola Unitaria de Pravio, a cal 
    desenvolve un innovador programa educativo, promovendo unha  
    educación personalizada e fundamentada en proxectos que 
    fomentan a interacción directa coa contorna natural

 Naturalizar os espazos escolares, levando actividades aos centros 
    educativos con xogos ao aire libre, uso de materiais naturais

 Recuperar o Xogo Tradicional

 Continuar co plan de renovación de parques infantís

 Ampliar a programación de actividades de conciliación aos   

    meses de xuño e setembro

 Poñer en marcha un servizo de gardería durante os grandes 
    eventos municipais

FALAMOS DA PROTECCIÓN DO PATRIMONIO NATURAL

Cambre conta cun patrimonio natural único en toda a área metropolitana que imos seguir protexendo e poñendo en valor coas 
seguintes actuacións:

 Continuar co plan de recuperación e mellora dos elementos etnográficos (fontes, cruceiros, lavadoiros, etc.) e traballar por recobrar 
    para o pobo as casas reitorais

 Seguir impulsando o Vivencias de Cambre

 Poñer en marcha a Feira Cambre Noutrora 1900, un evento que recreará as feiras tradicionais de primeiros do século pasado

 Promover as rutas parroquiais mediante a implantación de códigos QR nos elementos de maior interese turístico e comercial

 Recuperar percorridos fluviais do Gándara, Brexa e San Bieito para a veciñanza con sendas peonís. Estas complementaranse coa 
    posta á disposición de tres áreas recreativas no paseo fluvial do río Mero

 Involucrar as empresas en iniciativas que xeren vida arredor destes paseos

 Poñer en marcha unha patrulla policial en bicicletas eléctricas que velará pola seguridade e a convivencia na senda do Mero

 Crear unha ampla zona dotacional de 58.000 m2 na zona do Noceiro

APOSTA POR UN CAMBRE CON SELO CULTURAL E CIENTÍFICO

Estamos a impulsar un legado cultural e científico diverso para Cambre, reforzando un selo distintivo que xa se fixo un sitio no pano-
rama nacional e internacional. Con ese fío condutor seguiremos a traballar na próxima lexislatura para:

 Rematar o novo Auditorio Municipal

 Crear un evento anual que poña en valor o folclore tradicional con tanta historia en Cambre (Memorial Xosé Seivane)

 Traballar para consolidar o recentemente creado Rock Infantil 

 Incrementar a programación teatral 

 Seguir apostando, xunto co Club de Ciencia, pola Open Science

 Seguir a impulsar a Galaicoi, o Cromático Mural Fest, o Rock in Cambre ou o Temple Jazz

 Impulsar a creación do I Festival Audiovisual de Cambre

 Pór en marcha a iniciativa Japan Cambre, un programa para achegar a mocidade á cultura xaponesa

DEPORTE E BENESTAR

Traballamos por un Cambre solidario e inclusivo, un Cambre diverso, unido e en movemento, que centre no deporte a base para 
unha vida saudable.

 Loitaremos contra a soidade que padecen moitas persoas coa elaboración dun censo de persoas que viven soas no municipio  
    e prestación dun servizo para combater a soidade non desexada con visitas de axentes de policía local en segunda actividade   
    con formación específica

 Achegaremos a atención dos servizos sociais ás parroquias

 Reforzaremos os proxectos de educación familiar e prevención de violencias

 Ampliaremos a oferta deportiva

 Programaremos actividades deportivas en espazos naturais 

 Incrementaremos a oferta deportiva para os maiores

 Seguiremos a impulsar o Día do Deporte na Rúa

